
Uvod 
Learning CUBES je softverska aplikacija za izradu i isporuku online kurseva u skladu sa SCORM standardom. 
Aplikacija ispunjava potrebe obje grupe korisnika (nastavnika i studenata) u procesu elektronskog učenja. 
Nastavnicima omogućava jednostavnu izradu i isporuku obrazovnog sadržaja, a studentima dostupnost 
obrazovnim sadržajima bilo kada i bilo gdje i ugodno okruženje za učenje. 
Za korištenje Learning CUBES aplikacije nisu potrebne napredne kompjuterske vještine, a korisnicima pruža: 

� lako kreiranje i manipuliranje sadržajem, 
� intuitivan korisnički interfejs, 
� praćenje i bilježenje korisničkih akcija, 
� ponovna upotreba obrazovnih materijala, 
� povećana angažovanost, interakcija, participacija i motivacija učesnika u 
� procesu učenja, 
� komunikaciju izmeñu svih korisnika sistema (administratori, nastavnici, 
� studenti), 
� izvještavanje o studentovom učešću i rezultatima - praćenje progresa studenata, 
� dodatni alati za informiranje korisnika. 

 

Kome je namijenjeno uputstvo? 

Ovo uputstvo namijenjeno je korisnicima koje će izrañivati kurseve i seminare i/ili voditi proces podučavanja. 
Uputstvo ne objašnjava aktivnosti nastavnog dizajna u kojima se vrši analiza potencijalnih učenika, priprema i 
oblikovanje sadržaja ali detaljno opisuje kako korištenjem Learning CUBES: 

� izraditi obrazovne sadržaje – kurseve i seminare, 
� isporučiti kurseve i seminare studentima, 
� procijeniti znanje i pratiti napredak studenata na seminaru,  
� komunicirati i surañivati sa studentima ili ostalim nastavnicima putem elektronske pošte ili foruma 
� informirati sve učesnike koristeći alate kalendar dešavanja i vijesti. 

 
Uputstvo je neophodno čitati redom ako učestvujete u procesu elektronskog podučavanja od izrade sadržaja 
do upravljanja procesom. Svako poglavlje detaljno opisuje jednu fazu ovog procesa. 
 

Šta je potrebno za korištenje aplikacije?  

Za korištenje Learning CUBES aplikacije zahtjevi za korisnike su sljedeći: 
� Standardni web pretraživač, preporučuje se Internet Explorer  
� Operativni sistem: Microsoft Windows 2000, Microsoft Windows XP  
� Dodaci:  

o Java nije neophodna. 
o JavaScript je/nije neophodan. 
o ActiveX je neophodan. 
o Adobe Acrobat reader je/nije neophodan. 
o Macromedia flash nije neophodan. 

Konvencije 

Slijede objašnjenja za korištene stilove u uputstvu.  
Riječi koje se pojavljuju na ekranu ili menijima su podebljšane. Tasteri koje pritišćete su prikazani u kurzivu. 
Važne napomene... 
ukazuju na ostale dijelove aplikacije ili uslove ili rezultate pojedinih postupaka. 

Korisnička podrška 

Za sva pitanja i probleme možete se obratiti administratoru aplikacije putem elektronske pošte na adresu  ... 
Nakon svakog ažuriranja, dopunjena ili ispravljena verzija uputstva će biti dostupna u sekciji Pomoć i o tome 
ćete biti obaviješteni. 




